Nafarroako Parlamentuko Mahaiak, 2012ko urriaren 15ean egindako bilkuran, Erabaki hau hartu zuen, besteak beste:

Legebiltzarrak, 2012ko urriaren 11n egindako Osoko Bilkuran erabaki zuen aintzat hartzea 2012rako ondorioekin aldi baterako osagarri pertsonal bat sortzen duen erosahalmenaren galera dela-eta Foru Lege proposamena. Proposamen hori Bildu-Nafarroa parlamentu-taldeak aurkeztu eta 2012ko irailaren 7ko 70. Nafarroako Parlamentuko Aldizkari Ofizialean argitaratu zen.

Hori horrela, Legebiltzarreko Erregelamenduko 148. artikuluan ezarritakoarekin bat, Eledunen Batzarrari entzun ondoren, hona

ERABAKIA:

1. Prozedura arruntari jarraikiz izapidetzea erosahalmenaren galera dela-eta  2012rako ondorioekin aldi baterako osagarri pertsonal bat sortzen duen Foru Lege proposamena.

2. Proposamen horri buruz irizpena emateko ahalmena Lehendakaritza, Justizia eta Barne Batzordearen esku uztea.

3. Erabaki hau Nafarroako Parlamentuko Aldizkari Ofizialean argitara dadin agintzea.

Erabaki hau argitaratzen denetik hamabost egun balioduneko epea hasiko da eta 2012ko azaroaren 13ko eguerdiko hamabietan bukatuko da. Epe horretan, Erregelamenduko 128. eta 148. artikuluetan ezarritakoarekin bat, parlamentu-taldeek eta foru parlamentariek zuzenketak aurkeztu ahalko dizkiote proposamenari.

Iruñean, 2012ko urriaren 15ean

Lehendakaria: Alberto Catalán Higueras

